
2006 елның 7 апреле







     № 29-ТРЗ
Татарстан Республикасы муниципаль районнарының һәм шәһәр округларының җирле үзидарә органнарына дәүләт яшьләр сәясәте өлкәсендә Татарстан Республикасының аерым дәүләт вәкаләтләрен бирү турында
Татарстан Республикасы

Законы
Татарстан Республикасы Дәүләт Советы тарафыннан 2006 елның 30 мартында
 кабул ителде

Әлеге Закон «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон, «Татарстан Республикасында җирле үзидарә турында» 2004 елның 28  июлендәге 45-ТРЗ номерлы Татарстан Республикасы Законы, Россия Федерациясенең һәм Татарстан Республикасының башка норматив хокукый актлары нигезендә Татарстан Республикасы муниципаль районнарының һәм шәһәр округларының җирле үзидарә органнарына (алга таба - җирле үзидарә органнары) дәүләт яшьләр сәясәте өлкәсендә Татарстан Республикасының аерым дәүләт вәкаләтләрен бирә.
1 статья. Җирле үзидарә органнарына бирелә торган дәүләт вәкаләтләре

Җирле үзидарә органнарына дәүләт яшьләр сәясәте өлкәсендә түбәндәге Татарстан Республикасы дәүләт вәкаләтләре бирелә:

республика яшьләр конкурсларының, күргәзмәләренең, фестивальләренең, яшь коллективлар смотрларының район (шәһәр) этапларын оештыру һәм уздыру;

яшьләр өчен төрле профильле махсуслаштырылган лагерьларның һәм башка үзәкләрнең эшен оештыру;

яшьләр хәрби-патриотик клубларының һәм эзләнү берләшмәләренең эшен оештыру өчен шартлар тудыру;

яшьләрнең яшәү урыннарында укыту-тренировка чараларын уздыруны гамәлгә ашыручы тренерларга ярдәм итү.

2 статья. Татарстан Республикасында җирле үзидарә органнарына дәүләт вәкаләтләре бирелә торган муниципаль берәмлекләрнең исемнәре

Татарстан Республикасында түбәндәге муниципаль берәмлекләренең җирле үзидарә органнарына дәүләт вәкаләтләре бирелә:

Казан шәһәре, «Чаллы шәһәре», Әгерҗе муниципаль районы, Азнакай муниципаль районы, Аксубай муниципаль районы, Актаныш муниципаль районы, Алексеевск муниципаль районы, Әлки муниципаль районы, Әлмәт муниципаль районы, Апас муниципаль районы, Арча муниципаль районы, Әтнә муниципаль районы, Баулы муниципаль районы, Балтач муниципаль районы, Бөгелмә муниципаль районы, Буа муниципаль районы, Югары Ослан муниципаль районы, Биектау муниципаль районы, Чүпрәле муниципаль районы, Алабуга муниципаль районы, Зәй муниципаль районы, Зеленодольск муниципаль районы, Кайбыч муниципаль районы, Кама Тамагы муниципаль районы, Кукмара муниципаль районы, Лаеш муниципаль районы, Лениногорск муниципаль районы, Мамадыш муниципаль районы, Менделеевск муниципаль районы, Минзәлә муниципаль районы, Мөслим муниципаль районы, Түбән Кама муниципаль районы, Яңа Чишмә муниципаль районы, Нурлат муниципаль районы, Питрәч муниципаль районы, Балык Бистәсе муниципаль районы, Саба муниципаль районы, Сарман муниципаль районы, Спас муниципаль районы, Тәтеш муниципаль районы, Тукай муниципаль районы, Теләче муниципаль районы, Чирмешән муниципаль районы, Чистай муниципаль районы, Ютазы муниципаль районы.

3 статья. Җирле үзидарә органнарына тапшырыла торган дәүләт вәкаләтләренең чоры

Дәүләт вәкаләтләре җирле үзидарә органнарына чикләнмәгән чорга тапшырыла.

4 статья. Җирле үзидарә органнарына тапшырылган дәүләт вәкаләтләрен финанс ягыннан тәэмин итү

1. Җирле үзидарә органнарына тапшырылган дәүләт вәкаләтләрен финанс ягынннан тәэмин итү Татарстан Республикасы бюджетыннан җирле бюджетларга бирелә торган субвенцияләр исәбеннән башкарыла.

2. Тапшырылган дәүләт вәкаләтләрен гамәлгә ашыру өчен Татарстан Республикасы бюджетыннан җирле бюджетларга бирелә торган субвенцияләрнең гомуми күләмен билгеләү өчен нормативлар исәпләп чыгару әлеге Закон кушымтасындагы Дәүләт яшьләр сәясәте өлкәсендә Татарстан Республикасы дәүләт вәкаләтләрен гамәлгә ашыру өчен җирле бюджетларга бирелүче субвенцияләрнең гомуми күләмен билгеләү өчен нормативлар исәпләп чыгару методикасы нигезендә башкарыла.

3. Җирле үзидарә органнары үзләренә тапшырылган дәүләт вәкаләтләрен гамәлгә ашыру өчен муниципаль берәмлек уставында каралган очракларда һәм тәртиптә үз финанс чараларыннан өстәмә рәвештә файдаланырга хокуклы.

5 статья. Дәүләт вәкаләтләрен гамәлгә ашыру өчен җирле үзидарә органнарына тапшырыла торган матди чаралар

1. Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган очракта, Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.

Тапшырыла торган матди чаралар исемлеген әзерләү, аны раслау һәм матди чараларны тапшыру турында карар кабул итү Татарстан Республикасы башкарма хакимиятенең яшьләр сәясәте өлкәсендә вәкаләтле органының җирле үзидарә органнары тәкъдимнәрен исәпкә алып әзерләнгән мөрәҗәгате нигезендә Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла.

2. Җирле үзидарә органнары үзләренә тапшырылган дәүләт вәкаләтләрен гамәлгә ашыру өчен муниципаль берәмлек уставында каралган очракларда һәм тәртиптә үз матди чараларыннан өстәмә рәвештә файдаланырга хокуклы.

6 статья. Дәүләт вәкаләтләрен гамәлгә ашырганда җирле үзидарә органнарының хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда түбәндәгеләргә хокуклы:

1) дәүләт вәкаләтләрен гамәлгә ашыру мәсьәләләре буенча актлар чыгарырга;

2) дәүләт вәкаләтләрен гамәлгә ашыру өчен финанс елы дәвамында көтелә торган чыгымнар күләме расланган нормативлар белән чагыштырганда үзгәргән очракта тиешле нормативны төгәлләштерү өлешендә Татарстан Республикасы бюджетын төзү һәм үтәү вәкаләтләренә ия органга нигезләнгән тәкъдимнәр җибәрергә;

3) Татарстан Республикасы дәүләт хакимияте органнарына дәүләт яшьләр сәясәте өлкәсендәге мәсьәләләрне җайга сала торган Татарстан Республикасы норматив хокукый актларын кабул итү, үзгәртү буенча билгеләнгән тәртиптә тәкъдимнәр кертергә;

4) тапшырылган дәүләт вәкаләтләрен гамәлгә ашыру мәсьәләләре буенча Татарстан Республикасы дәүләт хакимияте органнарында консультатив һәм методик ярдәм алырга.

2. Җирле үзидарә органнары дәүләт вәкаләтләрен гамәлгә ашырганда түбәндәгеләрне үтәргә тиеш:

1) дәүләт вәкаләтләрен гамәлгә ашыру эшчәнлеген башкару буенча җирле үзидарәнең махсус вәкаләтле органнарын һәм җирле үзидарәнең урындагы затларын билгеләргә;

2) дәүләт вәкаләтләрен гамәлгә ашыру өчен тапшырылган матди чараларның тиешенчә файдаланылуын исәпкә алып барырга һәм тәэмин итәргә;

3) дәүләт вәкаләтләрен гамәлгә ашыру өчен бүлеп бирелгән финанс чараларыннан максатчан файдаланырга;

4) тапшырылган дәүләт вәкаләтләрен гамәлгә ашыру һәм финанс чараларын тотуның үтәлеше турында Татарстан Республикасы башкарма хакимиятенең вәкаләтле органнарына хисаплар бирергә;

5) Татарстан Республикасы дәүләт хакимияте органнары соравы буенча дәүләт вәкаләтләрен гамәлгә ашыруга бәйле мәгълүматны, материалларны һәм документларны бирергә;

6) җирле үзидарә органнарының дәүләт вәкаләтләрен гамәлгә ашыруын тикшереп торуда Татарстан Республикасы башкарма хакимиятенең вәкаләтле органнарына кирәкле ярдәм күрсәтергә;

7) дәүләт вәкаләтләрен гамәлгә ашыру туктатылган очракта, файдаланылмаган финанс чараларын, шулай ук матди чараларны кайтарып бирергә.

7 статья. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнарының хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәгеләргә хокуклы:

1) үтәлүе мәҗбүри булган норматив хокукый актлар кабул итәргә һәм аларның үтәлешен тикшереп торырга;

2) дәүләт вәкаләтләрен гамәлгә ашыру барышында җирле үзидарә органнары яисә аларның урындагы затлары җибәргән хокук бозуларны бетерү буенча, шул исәптән әлеге Закон таләпләрен бозуларны бетерү буенча, язма күрсәтмәләр бирергә;

3) дәүләт вәкаләтләрен гамәлгә ашыру мәсьәләләре буенча җирле үзидарә органнары эшчәнлеген координацияләүне гамәлгә ашырырга;

4) дәүләт вәкаләтләрен гамәлгә ашыруга бәйле мәгълүматны, материалларны һәм документларны соратып алырга.

2. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәгеләрне үтәргә тиеш:

1) җирле үзидарә органнарына дәүләт вәкаләтләрен гамәлгә ашыру өчен кирәкле финанс һәм башка матди чараларны тапшырырга;

2) дәүләт вәкаләтләрен гамәлгә ашыру мәсьәләләре буенча җирле үзидарә органнары тәкъдимнәрен карарга;

3) җирле үзидарә органнарының дәүләт вәкаләтләрен гамәлгә ашыруын, шулай ук шул максатлар өчен бирелгән матди һәм финанс чараларыннан файдалануын тикшереп торырга;

4) дәүләт вәкаләтләрен гамәлгә ашырганда җирле үзидарә органнарына консультатив һәм методик ярдәм күрсәтергә.

8 статья. Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе
Җирле үзидарә органнарына тапшырылган дәүләт вәкаләтләрен гамәлгә ашыру турындагы хисаплар җирле үзидарә органнары тарафыннан Татарстан Республикасы башкарма хакимиятенең яшьләр сәясәте өлкәсендә вәкаләтле органына Татарстан Республикасы Министрлар Кабинеты билгеләгән рәвештә квартал саен хисап кварталыннан соң килә торган айның 10 нчы числосына кадәр тапшырыла.

9 статья. Җирле үзидарә органнарының үзләренә тапшырылган дәүләт вәкаләтләрен гамәлгә ашыруларын тикшереп тору

Җирле үзидарә органнарына тапшырылган дәүләт вәкаләтләрен гамәлгә ашыруны тикшереп тору түбәндәгечә башкарыла:

1) Татарстан Республикасы башкарма хакимиятенең яшьләр сәясәте өлкәсендә вәкаләтле органы тарафыннан – тапшырылган дәүләт вәкаләтләрен җирле үзидарә органнары тарафыннан тиешенчә гамәлгә ашыру өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда, планнан тыш күчмә тикшерүләр үткәрү;

2) Татарстан Республикасы башкарма хакимиятенең финанс сәясәте өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен тапшырылган финанс чараларыннан максатчан файдалану өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда, күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;

хокук бозуларны бетерү һәм аларны кисәтү буенча тиешле чаралар күрү;

3) әлеге Законда каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган дәүләт мөлкәтенең сакланышы һәм тиешенчә файдаланылуы өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда, күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;

хокук бозуларны бетерү һәм аларны кисәтү буенча тиешле чаралар күрү;

4) Татарстан Республикасы башкарма хакимиятенең юстиция өлкәсендә вәкаләтле органы тарафыннан – үзләренә тапшырылган дәүләт вәкаләтләре мәсьәләләре буенча җирле үзидарә органнары тарафыннан кабул ителгән муниципаль хокукый актларның Россия Федерациясе һәм Татарстан Республикасы законнарына туры килүен тәэмин итү өлешендә, түбәндәге юллар белән:

кирәкле мәгълүматны, тапшырылган дәүләт вәкаләтләрен башкару өчен җирле үзидарә органнары тарафыннан кабул ителгән муниципаль хокукый актлар проектларын, муниципаль хокукый актларны соратып алу;

тапшырылган дәүләт вәкаләтләрен башкару өчен җирле үзидарә органнары тарафыннан кабул ителгән муниципаль хокукый актлар проектларына һәм муниципаль хокукый актларга хокукый экспертиза үткәрү һәм анализ ясау.

10 статья. Җирле үзидарә органнарының дәүләт вәкаләтләрен гамәлгә ашыруын туктату шартлары һәм тәртибе

1. Җирле үзидарә органнарының дәүләт вәкаләтләрен гамәлгә ашыруын туктату Татарстан Республикасы Законы белән түбәндәге очракларда башкарыла:

1) җирле үзидарә органнары дәүләт яшьләр сәясәте өлкәсендәге чараларны уздыру буенча гамәлдәге законнар таләпләрен үтәмәгәндә яисә тиешенчә үтәмәгәндә;

2) җирле үзидарә органнары һәм аларның урындагы затлары әлеге Законны бозуларны бетерү турындагы күрсәтмәләрне үтәмәгәндә;

3) федераль законнар яисә Татарстан Республикасы законнары җирле үзидарә органнары тарафыннан дәүләт вәкаләтләрен гамәлгә ашыру мөмкинлеген юкка чыгарырлык итеп үзгәртелгәндә.

2. Җирле үзидарә органнарының дәүләт вәкаләтләрен гамәлгә ашыруын туктату файдаланылмаган финанс чараларын һәм дәүләт вәкаләтләрен гамәлгә ашыру өчен тапшырылган башка матди чараларны кайтарып бирүгә китерә.

3. Җирле үзидарә органнары дәүләт яшьләр сәясәте өлкәсендә гамәлдә булган законнар таләпләрен тиешенчә үтәмәгән очракта, Татарстан Республикасы башкарма хакимиятенең яшьләр сәясәте өлкәсендә вәкаләтле органы шушы хокук бозулар ачыкланганнан соң ун көн эчендә аларны бетерү турында җирле үзидарә органнарына күрсәтмә җибәрә.

4. Ачыкланган хокук бозуларны бетерү турындагы күрсәтмә җирле үзидарә органына кергән көннән соң ун көннән дә соңга калмыйча һичшиксез каралырга тиеш. Күрсәтмәне карау нәтиҗәләре турында Татарстан Республикасы башкарма хакимиятенең яшьләр сәясәте өлкәсендә вәкаләтле органына язма рәвештә кичекмәстән хәбәр ителә.

5. Әлеге статьяның 1 өлешендә каралган очракларда Татарстан Республикасы башкарма хакимиятенең яшьләр сәясәте өлкәсендә вәкаләтле органы Татарстан Республикасы Министрлар Кабинеты каравына җирле үзидарә органнарының дәүләт вәкаләтләрен гамәлгә ашыруын туктату турында тәкъдимнәр һәм тиешле Татарстан Республикасы законы проектын кертә.

11 статья. Йомгаклау нигезләмәләре

2. Татарстан Республикасы Министрлар Кабинеты үз норматив хокукый актларын әлеге Законга туры китерергә тиеш.
Татарстан Республикасы

29-ТРЗ номерлы Татарстан 

Республикасы Законына 

кушымта 

Дәүләт яшьләр сәясәте өлкәсендә Татарстан Республикасы

дәүләт вәкаләтләрен гамәлгә ашыру өчен җирле бюджетларга бирелүче

субвенцияләрнең гомуми күләмен билгеләү өчен

нормативлар исәпләп чыгару

методикасы

1. Гомуми нигезләмәләр

Әлеге Методика Россия Федерациясе Бюджет кодексы, «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрендәге 184-ФЗ номерлы Федераль закон, «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон нигезендә әзерләнде. 

Методика Татарстан Республикасы җирле үзидарә органнарына дәүләт яшьләр сәясәте өлкәсендә тапшырылган дәүләт вәкаләтләрен финанс ягыннан тәэмин итүгә кирәкле акчалар күләмен билгеләүнең методологик нигезләрен урнаштыруга юнәлдерелә. 

Норматив (әлеге Методика максатларында) – дәүләт яшьләр сәясәте өлкәсендә Татарстан Республикасыны» аерым дәүләт вәкаләтләрен гамәлгә ашыручы җирле үзидарә органнарыны» муниципаль берәмлекнең 14 яшьтән 30 яшькә кадәрге бер кешесенә исәпләгәндә бюджет акчаларына булган ихтыяҗының исәпләп чыгарылган күрсәткече. 

2. Муниципаль берәмлекнең 14 яшьтән 30 яшькә кадәрге бер кешесенә дәүләт яшьләр сәясәте өлкәсендәге чараларны гамәлгә ашыру чыгымнары нормативларын исәпләп чыгару

Муниципаль берәмлекнең 14 яшьтән 30 яшькә кадәрге бер кешесенә дәүләт яшьләр сәясәте өлкәсендәге чараларны гамәлгә ашыру чыгымнары (Нжитi) нормативларын исәпләп чыгару түбәндәге формула буенча башкарыла: 

Нжитi = Нобi /Пжитi,

монда: 

Нобi – дәүләт яшьләр сәясәте өлкәсендәге чараларны гамәлгә ашыруга i-муниципаль берәмлекне исәп чорына чыгымнары; 

Пжитi – исәп елына кадәрге елның 1 гыйнварына муниципаль берәмлекнең 14 яшьтән 30 яшькә кадәрге кешеләре саны. 

3. Дәүләт яшьләр сәясәте өлкәсендәге чарарларны гамәлгә ашыру

чыгымнарын исәпләп чыгару

Муниципаль берәмлекнең дәүләт яшьләр сәясәте өлкәсендәге чараларын гамәлгә ашыру чыгымнарын (Нобi) исәпләп чыгару түбәндәге формула буенча башкарыла: 

Нобi = Зотi+ Нзi+ Прi,

монда: 

Зотi – исәп чорына дәүләт вәкаләтләрен гамәлгә ашырганда хезмәткәрләрнең хезмәте өчен түләү чыгымнары; 

Нзi – исәп чорына хезмәт хакы түләүләре; 

Прi – исәп чорына башка чыгымнар. 
4. Дәүләт яшьләр сәясәте өлкәсендә дәүләт вәкаләтләрен гамәлгә ашырганда хезмәт өчен түләү чыгымнарын исәпләп чыгару

Дәүләт вәкаләтләрен гамәлгә ашыручы хезмәткәрләрнең хезмәт хакы Россия Федерациясенең һәм Татарстан Республикасының гамәлдәге норматив хокукый актлары нигезендә исәпләп чыгарыла. 

Исәп чорына җирле үзидарә органнарында хезмәткәрләрнең хезмәте өчен түләү чыгымнары исәп чорына кадәрге чорда хезмәт өчен түләү чыгымнары белән исәп чорына хезмәт хакын арттыру индексы тапкырчыгышы буларак билгеләнә. 

5. Дәүләт яшьләр сәясәте өлкәсендә дәүләт вәкаләтләрен гамәлгә ашырганда хезмәт хакына түләүләр чыгымнарын исәпләп чыгару

Федераль законнар нигезендә әлеге чыгымнарга эш бирүче тарафыннан федераль бюджетка, Россия Федерациясе Пенсия фонды бюджетына, Россия Федерациясе Социаль иминият фонды бюджетына (производстводагы бәхетсезлек очракларыннан һәм һөнәри авырулардан мәҗбүри социаль иминият кертемнәрен дә кертеп) мәҗбүри медицина иминиятенең федераль фонды һәм мәҗбүри медицина иминиятенең территориаль фондлары бюджетларына күчерелә торган хезмәт хакына карата түләүләр кертелә. 

Хезмәт хакына карата күчерелә торган түләүләр чыгымнарын исәпләп чыгару (Нз) түбәндәге формула буенча башкарыла: 

Нз = Зотi х Снз,
монда: 

Снз - хезмәт хакына карата күчерелә торган түләүләр ставкасы. 
6. Дәүләт яшьләр сәясәте өлкәсендә Татарстан Республикасы дәүләт вәкаләтләрен гамәлгә ашырганда башка чыгымнарга акчалар тотуны исәпләп чыгару

Исәп чорына җирле үзидарә органнарында башка чыгымнар тотуны исәпләп чыгару (Прi) түбәндәге формула буенча башкарыла: 

Прi = Уусл + Усос +Усмз,
монда: 

Уусл – хезмәт күрсәтүләргә чыгымнар; 

Усос – төп чараларның хакын арттыру чыгымнары (капиталь төзелеш чыгымнарыннан тыш); 

Усмз – матди запаслар хакын арттыру чыгымнары һәм башка чыгымнар. 
Исәп чорына күрсәтелгән чыгымнар (Уусл, Усос, Усмз) исәп  чорына кадәрге чорда чыгымнарның һәр төренең (Уусл, Усос, Усмз), Татарстан Республикасы бюджетының  чираттагы финанс елына  керем өлеше  мөмкинлекләреннән чыгып, индекс-дефляторга тапкырчыгышы буларак билгеләнә.

7. Дәүләт яшьләр сәясәте өлкәсендә дәүләт вәкаләтләрен гамәлгә ашырганда җирле бюджетларга бирелүче субвенцияләрнең гомуми күләмен исәпләп чыгару

Дәүләт яшьләр сәясәте өлкәсендә Татарстан Республикасы дәүләт вәкаләтләрен гамәлгә ашыру өчен җирле бюджетларга бирелүче субвенцияләрнең күләмен (Sмбi) исәпләп чыгару Татарстан Республикасы бюджетын төзегәндә түбәндәге формула буенча башкарыла: 

Sмбi = Нжитi х Пкжитi,

монда:

Нжитi – i - муниципаль берәмлекнең 14 яшьтән 30 яшькә кадәрге бер кешесенә дәүләт яшьләр сәясәте өлкәсендәге чараларны гамәлгә ашыруга чыгымнарның исәп чорына нормативы;

Пкжитi – исәп чорына i - муниципаль берәмлекнең 14 яшьтән 30 яшькә кадәрге кешеләренең планлаштырылган  саны.  

